1/2

INDIANA

@
‘ . ARQUITECTURA ESCO’LA
( TOMINO PEIROPOLIS

A pegada das Américas

Localizacién
Coordenadas: 41.972530, -8.759639

Comentario e descricion

Situada na parroquia de Estds, esta escola foi promovida a través da Fundaciéon Peirépolis por Abdén Alonso Alonso,
gue en 1880 emigrou a Brasil onde se dedicou, entre outros negocios, & explotaciéon de minas de cal e ao cultivo de
arroz. Mediante esta fundacion tamén contribuiu cunha importante doazén a escola Aurora del Porvenir, na vecifia
parroquia de Tomifio. Na localidade brasileira de Peirdpolis sostifia un orfanato e un hospital infantil para familias
sen recursos.

Na acta fundacional deste centro recéllese como o obxectivo principal contribuir ao progreso cultural dos nenos
e nenas que asistiran as clases de educacion primaria mixtas. Para lograr este obxectivo, ademais de financiar o
edificio a Fundacion Peirépolis tamén se fixo cargo do salario do profesorado e dotou as aulas de mobiliario e mate-
rial pedagdxico. Actualmente, na metade do edificio segue a haber unha escola de educacién infantil e primaria
integrada no CRA Mestre Manuel Garcés de Tomifo. Na outra metade sitUase a Aula Abddén Alonso, onde se repro-
duce unha clase da época de creaciéon do edificio.

Respecto 4 arquitectura, o edificio exento, con planta en forma de «T» e tellado a catro augas, presenta unha Unica
altura con soto. A fachada principal artéllase simetricamente mediante unha portada rematada en arco polilobu-
lado que sobresae en altura da lifa de cornixa en forma de atico sostido por pilastras que imitan estar feitas por
perpiafios. A porta, rematada en arco de medio punto ornamentado con volutas, accédese por unha escaleira deli-
mitada por un murete baixo, a modo de balaustre, que diminude en anchura conforme ascende.

A ambos lados da porta situanse duas placas, unha recordando ao seu fundador e a data de creacion (1935) e outra
na honra do Mestre Manuel Garcés Estévez, que impartiu clase entre 1974 e 2001. O resto da fachada presenta tres
vans en cada metade, que se corresponderian a cada aula. Na parte posterior, disposto perpendicularmente, sitUase
un anexo que facilita unha segunda entrada ao edificio. Sobre o revoco que agocha os muros de cachoteria empré-
ganse as cores para destacar visualmente o zécalo onde se sitUa o soto, asi como os vans de todo o perimetro e a
portada. Esta rodeada dun espazo destinado a espallamento acoutado mediante un valo composto de muros baixos
con listons de forxa dispostos en horizontal.

